ՏԵՂԵԿԱՆՔ
«Համատեղելի ազգային հեռուստաբժշկական համակարգերի ստեղծման և հետագայում դրանց զարգացման և օգտագործման ոլորտում ԱՊՀ մասնակից պետությունների համագործակցության մասին» համաձայնագրի կնքման նպատակահարմարության մասին

Համատեղելի ազգային հեռուստաբժշկական համակարգերի ստեղծման և հետագայում դրանց զարգացման և օգտագործման ոլորտում ԱՊՀ մասնակից պետությունների համագործակցության մասին համաձայնագրի շրջանակներում առողջապահության բնագավառում կներդրվեն բարձր տեղեկատվական տեխնոլոգիաներ, որոնք թույլ կտան իրականացնել հեռախորհրդատվություններ, բժշկական տեսակոնֆերանսներ, հեռակոնսիլիումներ, հեռադասընթացներ, հիվանդի օրգանիզմի ֆիզիկական պարամետրերի հեռակառավարելի հսկում, ախտորոշիչ և բժշկական միջամտությունների անցկացում հեռակառավարվող սարքերի օգնությամբ:

ԱՊՀ անդամ երկրները հեռուստաբժշկության և էլեկտրոնային առողջապահության միջպետական նախագծի շրջանակներում պետք է իրականացնեն էլեկտրոնային առողջապահության բնագավառում նորմատիվ իրավական ակտերի մոտարկումներ, մշակեն բժշկական և նորմատիվ փաստաթղթերի համար չափորոշչավորման և հավաստագրման միասնական նորմեր և կանոններ:

Այսօր աշխարհում արդյունավետ աշխատում են մոտ 200 հեռուստաբժշկության ծրագրեր, որոնք նպատակ ունեն հեռահար բժշկական օգնություն ցուցաբերել համապատասխան բժշկական ենթակառուցվածքներ չունեցող կամ ոչ բավարար մակարդակի բժշկական սպասարկում տրամադրող հեռավոր շրջանների հիվանդներին:

Հեռուստաբժշկության կենտրոններ գործում են Ռուսաստանում, Բելառուսում, Մոլդովայում, Ղազախստանում և Ուզբեկստանում: Այդ երկրներում իրականացվում են տարբեր պետական նախագծեր` հեռուստաբժշկության ներդրման և զարգացման նպատակով: Սույն համաձայնագրի ստորագրումն իրավական դաշտ կստեղծի համատեղելի ազգային հեռուստաբժշկական խորհրդաախտորոշիչ ցանցերին ինտեգրվելու և ԱՊՀ անդամ երկրների հետ հեռուստաբժշկության բնագավառում փոխգործակցելու համար, որն էլ կնպաստի Հայաստանում առողջապահության համակարգի հետագա զարգացմանը:

Հիմք ընդունելով վերոհիշյալը` նպատակահարմար ենք գտնում «Համատեղելի ազգային հառուստաբժշկական համակարգերի ստեղծման և հետագայում դրանց զարգացման և օգտագործման ոլորտում ԱՊՀ մասնակից պետությունների համագործակցության մասին» համաձայնագրի կնքումը:

ՀՀ առողջապահության նախարար`

